
 

 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 
 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 

 
Page 1 of 6 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑎᑎᖃᖃᕐᕕᖓᑦ: 08MN053 
ᓄᓇᕗᒻᒥ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᑎᑎᖃᖃᕐᕕᖓᑦ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑎᑎᖃᖃᕐᕕᖓᑦ: LUA-2008-008 
ᑲᓇᑕᒥ ᐃᖃᓗᓕᕆᔨᕐᔪᐊᒃᑯᑦ ᑎᑎᖃᖃᕐᕕᖓᑦ: 2008 MR 

 
ᕕᕗᐊᕆ 4, 2022 

ᓂᕈᐊᖅᑕᐅᓯᒪᔪᖅ ᑖᓂᐅᓪ ᕚᓐᑐᓪ, P.C., M.P. ᑲᓇᑕᒥ ᒪᓕᒐᓕᐅᖅᑎᐅᖃᑕᖅ, ᒥᓂᔅᑕᐃᑦ 
ᑲᑎᒪᔨᖏᓐᓂ 
ᒥᓂᔅᑕᖓᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ 
Gᑲᓇᑕᐅᑉ ᒐᕙᒪᖏᓐᓂ, ᓄᓇᓕᒫᖓᓂ ᒪᓕᒐᓕᐅᕐᕕᖕᒥ 
10 Wellington, 21st Floor Gatineau, QC  
ᒑᑎᓅ, ᑯᐸᐃᒃ, K1A 0H4 
 
ᑐᔪᖅᑕᐅᔪᖅ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ: dan.vandal@parl.gc.ca  
 
ᐱᔾᔪᑎᓕᒃ: ᖃᐅᔨᑎᑦᑎᓂᖅ ᓄᑖᕈᕆᐊᖅᑕᐅᓂᖏᓐᓂᒃ ᐱᕕᒃᓴᓕᐊᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᔭᕇᖅᑕᐅᕝᕕᒃᓴᖏᓐᓂᒃ ᖃᐅᔨᓴᖅᑕᐅᓂᖏᓐᓂ ᐹᕕᓐᓛᓐᑯᑦ ᓴᕕᒃᓴᔭᕐᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑕ 
“ᑐᒡᓕᕆᔭᖏᓐᓂᒃ 2 ᓴᓇᔭᐅᒋᐊᒃᑲᓐᓂᖁᔭᖏᓐᓂᒃ” ᑐᒃᓯᕋᐅᑎᖏᓐᓂᒃ ᑕᐅᕙᓂ ᓄᓘᔭᕐᒥ 
ᐅᔭᕋᖕᓂᐊᕐᕕᐅᓂᕐᒥ 

 
 

ᓂᕈᐊᖅᑕᐅᓯᒪᔪᒧᑦ ᒥᓂᔅᑕᒧᑦ: 

ᐅᑯᐊ ᑎᑎᖃᐃᑦ ᑐᓂᔭᐅᕗᑦ ᑭᒡᒐᖅᑐᐃᓪᓗᑎᒃ ᓄᓇᕗᒻᒥ ᐊᕙᑎᓕᕆᓂᕐᒥᒃ ᖃᐅᔨᓴᖅᑏᑦ ᑲᑎᒪᔨᖏᓐᓂᒃ (ᐊᕙᑎᓕᕆᔨᒃᑯᑦ 
ᐅᕝᕙᓗᓐᓃᑦ ᑲᑎᒪᔨᖏᑦ ᑕᒡᕙᓂ) ᐱᔾᔪᑎᖃᖅᑐᓂᒃ ᑲᑎᒪᔨᖏᓐᓄᑦ ᑐᑭᓯᓂᐊᕈᑕᐅᓂᖏᓐᓂᒃ ᐹᕕᓐᓛᓐᑯᑦ ᓴᕕᒃᓴᖅᓯᐅᑏᑦ 
ᐅᔭᕋᖕᓂᐊᕐᕕᖓᑕ ᑯᐊᐳᕇᓴᖓᓂᒃ (ᑕᐃᔭᐅᔪᑦ ᐹᕕᓐᓛᓐᑯᓐᓂᑦ; ᐅᕝᕙᓗᓐᓃᑦ ᓴᓇᔭᐅᑲᓐᓂᖁᔨᔪᑦ ᑕᒡᕙᓂ ᑎᑎᖃᓂ) 
“ᑐᒡᓕᕆᔭᖏᓐᓂᒃ 2 ᓴᓇᔭᐅᒃᑲᓂᖁᔭᖏᓐᓂᒃ ᐊᖏᒡᓕᒋᐊᕈᑎᒃᓴᓂᒃ ᑐᒃᓯᕋᐅᑎᖏᓐᓂᒃ, ᐋᕿᒋᐊᕈᑕᐅᓇᔭᖅᑐᓂᒃ 
ᑕᐃᒃᑯᓄᖓ ᒫᓐᓇᐅᔪᖅ ᐃᖃᓇᐃᔭᕐᕕᖓᓄᑦ ᓄᓘᔭᕐᒥ ᐅᔭᕋᖕᓂᐊᕐᕕᖓᓐᓂ (ᑐᒡᓕᕆᔭᐅᔪᓂᒃ ᓴᓇᔭᐅᖁᔨᖏᑦ 
ᐅᕝᕙᓗᓐᓃᑦ ᑐᒡᓕᕆᔭᐅᔪᓂᒃ ᐱᕙᓪᓕᐊᑎᑲᓂᕈᒪᔭᖏᓐᓂᒃ ᑐᒃᓯᕋᐅᑎᖏᑦ). ᑲᑎᒪᔩᑦ ᑐᑭᓯᓂᐊᕈᑎᖃᓚᐅᕐᒪᑕ 
ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᖃᕐᓂᖏᓂᒃ ᒪᓕᒐᕆᔭᐅᓂᖏᑦ ᐊᒻᒪᓗ ᖃᓄᐃᓕᖓᖁᔭᐅᓂᖏᑦ ᒫᓐᓇᐅᔪᖅ 
ᐊᑐᖅᑕᐅᓕᕇᖅᑐᓂ ᐱᑕᖃᕇᖅᑐᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᔪᓐᓇᐅᑎᖏᓐᓂᒃ 
ᑲᔪᓯᔪᓐᓇᐅᑎᒋᔭᖏᓐᓃᒻᒪᑕ, ᓇᓴᐅᑎᓕᖕᒥᒃ 005 (ᐋᕿᒋᐊᖅᑕᐅᓯᒪᓪᓗᑎᒃ ᓴᕿᐅᒪᓂᐊᕐᒪᑕ ᐊᖏᕈᑕᐅᓚᐅᕐᓂᖏᑦ 
ᓯᕗᓪᓕᕐᒥ ᑮᓇᐅᔭᓕᐅᕈᑕᐅᓂᕐᒧᑦ ᓴᓇᔭᐅᖁᓚᐅᖅᑕᖏᓐᓂᒃ ᑐᒃᓯᕋᐅᑎᒋᓚᐅᖅᑕᖏᓐᓂᒃ ᑕᒫᓂ 2014-ᒥ) ᒪᓕᒐᖏᑦ 
ᑕᐃᑲᖓᑦ ᐊᖏᕈᑕᐅᓚᐅᖅᑐᑦ ᐊᑐᖅᑕᐅᔭᕆᐊᖃᕐᒪᑕ ᓱᓕ ᓄᓘᔭᕐᒥ ᐅᔭᕋᖕᓂᐊᕐᕕᖓᓂ.  

ᓇᐃᓈᖅᓯᒪᓪᓗᑎ ᑕᒡᕙᓂ ᐅᓂᒃᑲᖅᓯᒪᕗᑦ ᐊᑖᓂ, ᑲᑎᒪᔨᑦ ᐃᓄᖁᑎᒋᔭᐅᔪᓂᒃ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂᒃ 
ᑐᑭᓯᓂᐊᕐᕕᖃᕐᓂᖏᓐᓂᒃ ᓈᓚᒋᐊᖅᑐᖅᓯᒪᓚᐅᕐᓂᖏᓐᓂ, ᑭᖑᓪᓕᕐᒥ ᐅᖃᐅᓯᒃᓴᓂᒃᕕᐅᔪᓐᓇᕐᓂᖏᓂᒃ 
ᖃᐃᑦᑎᕕᐅᔪᓐᓇᕐᓂᖏᑦ ᒪᑐᔭᐅᓚᐅᖅᓱᑎᒃ  ᑕᒫᓂ ᔭᓄᐊᕆ 28, 2022−ᒥ, ᐊᕙᑎᓕᕆᔨᒃᑯᑦ ᑎᒃᑯᐊᖅᑕᐅᓯᒪᓪᓗᑎᒃ  
ᓈᓚᒋᐊᖅᑐᖅᑎᐅᓪᓗᑎᒃ ᐃᓱᒪᒋᔭᐅᔪᓂ ᐃᓱᒪᓕᐅᖅᑎᒋᔭᕆᐊᖃᕐᓂᐊᖅᑕᖏᓐᓂᒃ ᑖᒃᑯᓂᖓ ᐱᔾᔪᑎᖃᖅᑐᓂᒃ 
ᑐᑭᓕᐅᖅᓯᒪᓕᕐᒪᑕ ᐊᒥᓲᓗᐊᖅᑐᐊᓘᓂᖏᓐᓂᑦ ᐊᒻᒪᓗ ᐊᔾᔨᒌᖏᑦᑑᑎᐅᓗᐊᕐᓂᖏᓐᓄᑦ ᐊᒃᓱᕈᕐᓇᓗᐊᖃᑦᑕᓚᐅᖅᑐᑦ 
ᐊᒻᒪᓗ ᖃᓄᐃᓕᖓᖃᑦᑕᓚᐅᕐᓂᖏᓐᓂᒃ, ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᑎᓂᖃᕐᕕᒋᓐᖏᑕᖏᓐᓂᒃ, 
ᓈᓚᒋᐊᖅᑐᕈᑎᒋᓚᐅᖅᑕᖏᓐᓂᒃ ᐊᔪᕐᓂᐊᖅᑐᑦ ᐱᔭᕇᕈᓐᓇᕐᓂᖅ ᐃᓱᒪᓕᐅᕈᑎᒋᔭᕆᐊᖃᖅᑕᖏᓐᓂᒃ 
ᑲᒪᒋᔭᕆᐊᓕᖕᒋᓐᓂᒃ ᐊᒻᒪᓗ ᑐᓂᓯᓂᐊᖅᑐᑦ ᑕᐃᒃᑯᓂᖓ ᑕᐃᔭᐅᔪᓂᒃ ᐃᓱᒪᒃᓴᖅᓯᐅᕈᑕᐅᒃᑲᓂᕆᐊᖃᕐᓂᖏᓐᓄᑦ 
ᐅᓂᒃᑳᓕᐊᓂᒃ ᐊᒻᒪᓗ ᐊᑐᓕᖁᔭᓕᐊᖏᓐᓂᒃ ᐱᔾᔪᑎᖃᖅᑐᓂᒃ  ᐱᔾᔪᑎᖃᕐᓂᖏᓐᓂᒃ ᑲᑎᒪᔨᓄᑦ 
ᑐᑭᓯᓂᐊᕈᑕᐅᓚᐅᕐᓂᖏᑦ ᑐᒡᓕᕆᔭᐅᔪᓂᒃ ᓴᓇᔭᐅᖁᔭᖏᓐᓂᒃ ᑐᒃᓯᕋᐅᑎᓂᒃ, ᐃᓗᐊᓂ ᐱᕕᒃᓴᖃᕐᓗᑎᒃ  45 ᐅᓪᓗᓂᒃ 
ᒪᓕᒡᓗᑎᒃ ᐃᓗᓕᖏᓐᓃᑦᑐᓂᒃ 112(5) of the ᓄᓇᕗᒻᒥ ᐸᕐᓇᐅᑎᓄᑦ ᐊᒻᒪᓗ ᓴᓇᔭᐅᔪᒪᔪᓂᒃ ᐊᖏᔪᓂᒃ 
ᐱᓕᕆᕕᒃᓴᓂᒃ ᖃᐅᔨᓴᖃᑕᕆᐊᖃᕐᓂᕐᒧᑦ ᒪᓕᒐᖏᑦ, ᑲᓇᑕᒥ ᒪᓕᒐᐃᑦ. 2013, ᐊᕕᒃᑐᖅᓯᒪᓂᖓᓂ 14, ᐃᓗᓕᖏᓐᓂ 
2 (ᒪᓕᒐᖏᑦ ᑖᒃᑯᐊ ᓇᐃᓇᖅᓯᒪᓂᖏᑦ ᖃᓪᓗᓈᑎᑐᑦ NuPPAA ᑕᐃᔭᐅᓂᐊᖅᑐᑦ ᑕᒡᕙᓂ ᓄᑉᐸ−ᒥᒃ).1 

ᑲᑎᒪᔩᑦ ᐃᓕᑕᖅᓯᓗᑎᒃ ᐊᖑᒪᔪᓐᓇᔾᔮᖏᓐᓂᕐᒥᓂ ᒪᓕᒐᕆᔭᐅᔫᒐᓗᐊᓂᒃ ᐱᔭᕇᕐᕕᒃᓴᖃᖅᑎᑕᐅᓂᕐᒥᓂᒃ 
ᐃᓱᒪᓕᐅᕈᑎᒋᔭᒥᓂᒃ ᐃᓗᐊᓂ 45-ᓂ ᐅᓪᓗᓂᒃ, ᐱᕕᒃᓴᓕᐊᕆᔭᐅᓯᒪᓂᖏᑦ ᐊᔪᕐᓇᖅᑎᑦᑎᖏᓐᓂᕗᑦ ᑲᑎᒪᔩᑦ 
ᐊᐅᓚᑦᑎᔨᐅᓂᖏᓐᓂᒃ ᐱᔭᕇᖔᕈᓐᓇᕐᓂᖅ ᑐᑭᓯᓂᐊᕈᑎᒋᓯᒪᔭᖏᓐᓂᒃ, ᐅᕝᕙᓗᓐᓃᑦ ᐊᑐᕈᓐᓃᖅᑎᑦᑎᓇᔭᖏᑦᑐᖅ 
ᑕᐃᒃᑯᓂᖓ ᐃᓱᒪᒃᓴᖅᓯᐅᕈᑕᐅᒃᑲᓂᕆᐊᖃᕐᓂᖏᓐᓄᑦ ᐅᓂᒃᑳᓕᐊᓂᒃ ᐊᒻᒪᓗ ᐊᑐᓕᖁᔭᓕᐊᖏᓐᓂᒃ ᑐᓂᔭᐅᔪᓐᓇᕐᓂᖅ 
ᑭᖑᓂᖔᖓᒍᑦ,2 ᑲᑎᒪᔩᑦ ᐃᓕᑕᖅᓯᒋᕗᑦ ᐱᒻᒪᕆᐅᓂᖏᓐᓂᒃ ᐱᔭᕇᑦᑎᐊᕆᐊᖃᕐᓂᖏᓐᓂᒃ ᑕᒪᒃᑭᖅᑐᓂᒃ, 
ᓈᒻᒪᓈᖅᑐᓂᒃ ᑐᑭᓯᓂᐊᕈᑎᖃᑦᑎᐊᕆᐊᖃᕐᓂᖏᓐᓂᒃ ᑐᒡᓕᕆᔭᐅᔪᓂᒃ ᓴᓇᔭᐅᑲᓂᕈᒪᔪᓂᒃ, ᐱᔾᔪᑕᐅᓂᖓᓄᓪᓗ 
ᐊᔾᔨᐅᖏᑦᑐᒻᒪᕆᖕᓂᒃ ᐊᒃᓱᕈᕐᓇᕐᔪᐊᖃᑕᖅᓯᒪᓂᖏᑦ ᐊᑐᕋᓱᒃᓱᒋᑦ ᑐᑭᓯᓂᐊᕈᑎᒋᔭᖃᓚᐅᕐᓂᖏᑦ.  ᐊᑕᓃ ᑕᐃᒪ 
ᐅᓂᒃᑳᖅᓯᒪᑦᑎᐊᒃᑲᓐᓂᖅᑐᓂ, ᑐᑭᓯᓂᐊᖅᑎᐅᓚᐅᖅᑐᑦ ᑲᑎᒪᕗᑦ ᓈᒪᔪᓂᒃ ᐱᕕᒃᓴᑦᑎᐊᕆᐊᖃᖅᐳᑦ 
ᐃᓱᒪᒃᓴᖅᓯᐅᕈᑎᖃᑦᑎᐊᕐᓂᐊᕈᑎᒃ ᐱᔭᕆᐊᑐᔪᐊᓗᖕᓂᒃ ᐊᖏᔪᐊᓗᖕᓂᒃ ᑎᑎᖃᖁᑎᒋᔭᐅᔪᓂᒃ ᑕᒪᑐᒥᖓ 
ᐱᔾᔪᑎᖃᖅᓂᒃ, ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᖏᓐᓂᒃ, ᑲᑎᒪᔩᑦ ᑐᑭᓕᐅᖅᓯᒪᓕᖅᑐᑦ ᓱᓕᒃᑲᓐᓂ 60−ᓂᒃ ᐅᓪᓗᓂᒃ 
ᐱᕕᓴᖃᕆᐊᖃᕐᓂᕐᒥᓂᒃ ᐃᓚᒋᔭᐅᖅᑕᐅᓗᑎᒃ ᑕᐃᒃᑯᓄᖓ ᐊᑯᓂᐅᓂᖅᑎᑕᐅᔭᕇᖅᑐᓄᑦ 45-ᓂ ᐅᓪᓗᓂ 
ᐱᕕᒃᓴᖃᖅᑎᑕᐅᓂᖏᓐᓂᒃ, ᐱᔭᕇᕈᓐᓇᕐᓂᐊᕐᒪᑕ ᐃᓱᒪᓕᐅᕈᑎᒋᔪᓐᓇᖅᑕᖏᑦ ᐊᒻᒪᓗ ᑐᓂᓯᔪᓐᓇᕐᓂᐊᕐᒪᑕ ᑲᑎᒪᔨᑦ 
ᑕᐃᒃᑯᓂᖓ ᐃᓱᒪᒃᓴᖅᓯᐅᕈᑕᐅᒃᑲᓂᕆᐊᖃᕐᓂᖏᓐᓄᑦ ᐅᓂᒃᑳᓕᐊᖏᓐᓂᒃ ᐊᒻᒪᓗ ᐊᑐᓕᖁᔭᓕᐊᖏᓐᓂᒃ. ᑖᒃᑯᐊ ᓄᑖᑦ 
ᐱᕕᒃᓴᐅᓇᔭᖅᑐᑦ ᐃᓱᒪᓕᐅᕐᕕᐅᔭᕆᐊᖃᕐᓂᖏᓐᓄᑦ ᑐᑭᖃᖅᐳᑦ ᑲᑎᒫᔩᑦ ᐃᓱᒪᓕᐅᕈᓇᕐᓂᖏᑦ ᐅᓂᑳᖅᑕᐅᓂᐊᖅᑐᑦ 

 
1 ᐃᓗᓕᖏᑦ 115(5) of NuPPAA−ᓅᑉᐸᑉ ᒪᓕᒐᖏᑦ ᐅᖃᖅᓯᒪᖕᒪᑕ ᐊᕙᑎᓕᕆᔨᒃᑯᑦ ᐅᓂᒃᑳᓕᐅᕆᐊᖃᕐᓂᖏᓐᓂᒃ ᖃᖓᑐᐃᓐᓇᖅ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕆᐊᖃᕐᓂᖏᓐᓄᑦ ᒪᓕᒐᕆᔭᐅᔪᓂᒃ ᐊᒻᒪᓗ ᖃᓄᐃᓕᖓᖁᔭᐅᓂᖏᓐᓂᒃ ᓴᓇᔭᐅᔪᒪᔪᓂ ᑲᔪᓯᔪᓐᓇᐅᑎᖏᓂ ᐊᖏᕈᑕᐅᔪᓂ 
ᐃᒪᐃᓕᖓᖕᒪᑕ:  
 

ᐃᓗᐊᓂ 45-ᓂ ᐅᓪᓗᓂ, ᑭᖑᓂᐊᒍᑦ ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕆᐊᖃᓚᐅᕐᓂᖏᓐᓂᒃ, ᐊᑐᖅᓱᑎᒃ ᑎᑎᕋᖅᓯᒪᔪᓂᒃ (1)−ᒥ 
(2)−ᒥᓗᓐᓃ, ᑲᑎᒪᔩᑦ ᑐᓂᓯᖃᑕᕆᐊᖃᖅᐳᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᓂᒃ ᑲᒪᔨᐅᔪᒧᑦ ᒥᓂᔅᑕᒧᑦ ᒪᑯᓂᖓ ᐃᓚᖃᕐᕆᐊᓕᖕᓂᒃ 

(a) ᑐᑭᓯᓂᐊᕈᑎᒋᓚᐅᖅᑕᖏᓐᓂᒃ ᒪᓕᒐᓚᐅᖅᑕᖏᓐᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᖏᓐᓂᒃ 
ᐊᑐᖅᑕᐅᔭᕆᐊᖃᖅᓯᒪᔪᓂᒃ; ᐊᒻᒪᓗ 

(b) ᖃᓄᐃᑦᑐᑐᐃᓐᓇᕐᓂᕐᒥᒃ ᒪᓕᒐᖅᑲᖅᑎᑕᐅᓂᖏᓐᓂᒃ ᐊᒻᒪᓗ ᖃᓄᐃᓕᖓᔭᕆᐊᖃᖅᑎᑕᐅᓂᖏᓐᓂᒃ 
ᐊᑐᓕᖁᔭᓕᐊᕆᔭᖏᓐᓂᒃ ᐱᖁᔭᖏᓐᓂᒃ ᐱᓕᕆᐊᖑᔪᒪᔪᓂ ᓴᓇᔭᐅᔪᒪᔪᓂ ᐱᔾᔪᑎᖃᖅᑐᓂᒃ 

 
2 ᐃᓗᓕᖏᑦ 226−ᖓᓃᑦᑐᑦ ᒪᓕᒐᖏᓐᓂ NuPPAA−ᓄᑉᐸ−ᒥ ᑎᑎᕋᖅᓯᒪᕗᑦ: 
 

ᐊᔪᕈᑎᒃ...ᑲᑎᒪᔨᑦ...ᐊᑐᕈᓐᓇᕐᓂᖅ ᓴᖏᓂᕐᒥᓂᒃ ᐱᓕᕆᔪᓐᓇᕐᓂᕐᒥᓂᒡᓗᓐᓃᑦ ᑲᒪᒋᖃᑦᑕᕆᐊᓕᖕᒥᓂᒃ ᐱᕕᒃᓴᓂᒃᑕᐅᓯᒪᓂᐅᑉ ᐃᓗᐊᓂ 
ᒪᓕᒡᓗᒋᑦ ᑖᒃᑯᓂᖓ ᒪᓕᒐᖏᓐᓂᒃ, ᐊᔪᓕᕈᑕᐅᓂᐊᓐᖏᑦᓚᑦ ᐊᐅᓚᑦᑎᔨᐅᓂᖏᓐᓂᒃ ᐅᕝᕙᓗᓐᓃᑦ ᐊᑐᕈᓇᐃᓕᑎᑦᑎᔾᔮᒐᑎᒃ 
ᖃᓄᑐᐃᓐᓇᖅ ᐅᓂᒃᑳᓕᐅᕈᓐᓇᕐᓂᖏᓐᓂᒃ ᓴᓇᔪᓐᓇᖅᑕᖃᑦᑕᕐᓂᖏᓐᓂᒃ ᐅᕝᕙᓗᓐᓃᑦ ᐃᓱᒪᓕᐅᕈᑎᒋᔪᓐᓇᖅᑕᖏᓐᓂᒃ 
ᖃᓄᐃᓕᐅᕈᑎᒋᔪᓐᓇᖅᑕᖏᓐᓂᒡᓗᓐᓃᑦ ᐊᔪᕈᑕᐅᔾᔭᖏᒻᒪᑕ ᓴᖏᓂᖃᕐᕕᒋᔭᖏᓐᓄᑦ, ᑲᒪᒋᔭᕆᐊᓕᖏᓐᓄᑦ, 
ᖃᓄᐃᓕᐅᖅᑎᐅᓂᖏᓐᓄᓪᓗᓐᓂᑦ.  

ᑕᐃᑲᓂ ᐃᓱᒪᒃᓴᖅᓯᐅᕈᑕᐅᒃᑲᓂᕆᐊᖃᕐᓂᖏᓐᓄᑦ  ᐅᓂᒃᑳᓕᐊᓂᒃ ᐊᒻᒪᓗ ᐊᑐᓕᖁᔭᓕᐊᖏᓐᓂᒃ  ᑐᓂᔭᐅᓇᔭᖅᑐᓂ 
ᑲᒪᔨᐅᔪᒧᑦ ᒥᓂᔅᑕᖓᓄᑦ ᑕᒪᓂ, ᓯᕗᓂᐊᒍᓗᓐᓃᑦ ᑕᓪᓕᒥᕐᒥ, ᒪᐃ 13, 2022−ᒥ (105 ᐅᓪᓗᐃᑦ ᐃᓗᐊᓂ, ᐱᒋᐊᕐᓗᒍ 
ᑕᐃᑲᖓᑦ ᔭᓄᐊᕆ 28, 2022−ᒥ, ᒪᑐᔭᐅᕝᕕᖓᓂ ᐃᓄᖁᑎᒋᔭᐅᔪᓂᒃ ᑭᖑᓪᓕᖅᐹᓂᒃ 
ᐅᖃᐅᓯᒃᓴᓂᒡᕕᐅᔪᓐᓇᕐᓂᖏᓐᓂᒃ ᑐᓂᓯᕕᐅᔪᓐᓇᕐᓂᖓᓂᒃ ᑎᑎᖃᑎᒍᑦ). ᑲᑎᒪᔩ ᑐᑭᓯᐅᒪᕗᑦ ᓴᓇᔪᒪᔪᑦ 
ᐅᔭᕋᖕᓂᐊᖅᑏᑦ ᐊᓯᖏᓪᓗ ᐃᓚᐅᖃᑕᐅᓚᐅᖅᑐᑦ ᖁᕕᐊᒋᖏᑐᓐᓇᖅᑕᖏᓐᓂᒃ, ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᓗ ᑲᑎᒪᔨᑦ 
ᐃᓱᒪᓕᐅᕐᕕᒃᓴᖏᓐᓂᒃ ᑭᖑᔭᕆᐊᖅᑎᑦᑎᓂᖏᓐᓂᒃ ᐱᕕᒃᓴᓂᒃᑕᖏᓐᓂᒃ, ᑲᑎᒪᔩᑦ ᑐᑭᓕᐅᓚᐅᕐᒪᑕ 
ᐱᕕᒃᓴᖃᑦᑎᐊᑲᓂᕆᐊᖃᒻᒪᕆᖕᓂᖏᓐᓂᒃ ᐱᔭᕇᑦᑎᐊᕈᓐᓇᕐᓂᐊᕐᒪᑕ ᑲᒪᑎᐊᕈᓐᓇᕆᐊᕐᓂᕐᓂᖏᓐᓄᑦ ᐱᔾᔪᑕᐅᔪᓂᒃ 
ᑐᑭᓯᓂᐊᕈᑎᒋᓯᒪᔭᖏᓐᓂᒃ.  

ᐱᔾᔪᑕᐅᔪᑦ ᐅᖓᕙᕆᐊᖅᑕᐅᑎᑦᑎᓂᖅ ᐱᕕᒃᓴᖃᕆᐊᖃᕐᓂᖏᓐᓂᒃ ᐃᓱᒪᓕᐅᕐᕕᒃᓴᖏᓐᓂᒃ 

ᐃᓄᓕᒫᑦ ᐋᓐᓂᖅᑐᓕᕆᔨᕐᔪᐊᒃᑯᓐᓄᑦ ᐊᔪᓕᖅᑎᑕᐅᓚᐅᕐᓂᖏᑦ ᑲᑎᒪᔪᓐᓇᕐᓂᖅ ᐱᔾᔪᑕᐅᓗᓂ ᓄᕙᕐᓇᕐᔪᐊᖅ-19 

ᑕᐃᒪᖓᑦ ᑕᒫᖓ ᒫᔾᔨ 2020−ᒥ, ᐊᕙᑎᓕᕆᔨᒃᑯᑦ ᓄᖃᖅᑎᑦᑎᒐᒥᒃ ᐸᕐᓇᐅᑎᒋᓚᐅᖅᑕᖏᓐᓂ ᑎᑭᓯᒪᓗᑎᒃ 
ᓴᓇᔭᐅᔪᒪᓂᖏᓐᓂᒃ ᑲᑎᒻᒪᐅᑎᖃᕐᕕᒃᓴᖏᓐᓂᒃ, ᑲᑎᒪᔩᑦ ᖃᓄᐃᓕᐅᕈᓐᓇᕐᓂᖏᓪᓗ ᐱᕕᒃᓴᖃᕐᓂᖏᓪᓗ 
ᑐᑭᓯᓂᐊᕈᑎᒃᓴᖃᑦᑎᐊᕈᓐᓇᕐᓂᖅ ᑐᒡᓕᕆᔭᐅᔪᓂᒃ ᓴᓇᔭᐅᒋᐊᒃᑲᓐᓂᕈᒪᔪᓂᒃ, ᐊᒃᑐᖅᑕᐅᓯᒪᖕᒪᑕ ᑲᒪᒋᔭᐅᔪᓐᓇᕐᓂᖏᑦ 
ᐊᒥᓱᒐᓴᒻᒪᕆᖕᓂᒃ ᑭᖑᕙᕆᐊᕈᑕᐅᕙᓚᐅᕐᓂᖏᓐᓄᑦ, ᓄᖃᖅᑎᑕᐅᖃᑦᑕᕆᐊᖃᓚᐅᕐᓂᖏᓄᓪᓗ 
ᑲᔪᓯᑎᑕᐅᓇᓱᒃᐸᓚᐅᖅᑐᑦ ᐊᒻᒪᓗ ᐋᕿᒋᐊᖅᑕᐅᖃᑕᕆᐊᖃᓚᐅᕐᓂᖏᓐᓄᑦ ᑲᑎᒪᔨᑦ ᒫᓐᓇᐅᔪᖅ 
ᐱᐅᓯᕆᖃᑦᑕᓚᐅᖅᑕᕋᓗᐊᖏᓐᓂᒃ, ᐅᔾᔨᖅᑐᑦᓯᐊᕆᐊᖃᕐᓂᕐᒧᑦ ᒪᓕᒋᐊᖃᓚᐅᕐᒪᑕ ᐋᓐᓂᐊᖅᑐᓕᕆᔨᑯᑦ 
ᒪᓕᒐᓕᐊᕆᕙᒃᑕᖏᓐᓂᒃ (ᓲᕐᓗ ᐃᓄᖕᓂᕋᔭᖁᔭᐅᕙᖏᓂᕐᒧᑦ, ᐊᓯᖏᓐᓂᓗ ᓄᖃᖅᑎᑕᐅᕙᓚᐅᖅᑐᓂᒃ 
ᐊᐅᓛᕈᓐᓇᕐᓂᖏᓐᓂᒃ ᑕᒪᐅᖓ ᓄᓇᕗᒻᒥ, ᓄᓇᕗᒦᓂᖏᓐᓂᓗ, ᑲᑎᒪᔪᓐᓇᖅᑎᑕᐅᕙᓚᐅᓐᖏᓂᖏᓄᓪᓗ, ᐊᒻᒪᓗ 
ᐃᓄᖕᓄᑦ ᖃᓂᒡᓕᓗᐊᖅᑕᐃᓕᒪᑎᑕᐅᕙᓚᐅᕐᓂᖏᓐᓄᑦ ᒪᓕᒐᖃᑎᑕᐅᓪᓗᑎᒃ). ᑲᑎᒪᔩᑦ ᐋᕿᒋᐊᕆᕙᓚᐅᖅᑐᑦ 
ᐊᑐᕈᓐᓇᖅᑕᖏᓐᓂᒃ ᐊᑐᖃᑦᑕᖅᓱᑎᒃ ᐊᒻᒪᓗ ᐱᕙᓪᓕᐊᑎᑦᑎᔪᓐᓇᕐᒥᓂᒃ ᐊᔾᔨᐅᖏᑦᑐᒥᒃ ᓄᕙᖕᓇᕐᔪᐊᖅ−19 
ᐱᑕᖃᕐᓂᖓᓄᑦ ᒪᓕᒐᖃᕈᑕᐅᓚᐅᖅᑐᓂ, ᑕᐃᒪᐃᑲᓗᐊᖅᑎᓪᓗᒍ ᑲᑎᒪᔩᑦ ᓱᓕᑦ ᑲᑎᖅᓱᐃᖃᑕᕈᓐᓇᖅᓯᕙᓚᐅᖅᑐᑦ 
ᖃᐅᔨᒪᔾᔪᑎᒃᓴᒥᓂᒃ ᐱᔭᕆᐊᖃᖅᑕᖏᓐᓂᒃ ᐱᔭᕇᕆᐊᓕᖕᓂᒃ ᑐᑭᓯᓂᐊᕈᑕᐅᑦᑎᐊᕆᐊᖃᖅᑐᓂᒃ, ᑕᐃᒃᑯᐊ ᓱᓕ 
ᑭᖑᔭᕆᐊᕈᑕᐅᕙᓚᐅᖅᑐᑦ, ᓄᖃᖅᑎᑕᐅᑳᓪᓚᖃᑦᑕᓚᐅᕐᓂᖏᓗ ᐊᒻᒪᓗ ᐸᕐᓇᐅᑕᐅᑲᓐᓂᕆᐊᓖᑦ 
ᐊᒃᓱᕈᕐᓇᕈᑕᐅᕙᓚᐅᖅᑐᑦ ᑲᑎᒪᔩᑦ ᑐᓴᕐᕕᖃᕋᓱᐊᕈᓐᓇᕐᓂᖏᓐᓄᑦ, ᓈᓚᒋᐊᖅᑐᕐᓗᑎᒃ, ᐱᒻᒪᕆᐊᓗᖕᓂᒃ 
ᐃᓚᒋᐊᕈᑕᐅᓯᒪᒋᕗᑦ ᑲᑎᒪᔩ ᑐᑭᓯᓂᐊᕐᓂᕐᒧᑦ ᐱᕕᒃᓴᕆᔭᐅᓚᐅᖅᑐᓄᑦ, ᐊᕝᕙᓪᓗᐊᑲᓴᖏᑦ ᑲᑎᒪᔨᑦ ᑐᑭᓯᓂᐊᕈᑎᖏᑦ 
ᑐᒡᓕᕆᔭᐅᔪᓂᒃ ᓴᓇᒋᐊᖅᑕᐅᒃᑲᓐᓂᕈᒪᔪᓂ ᐱᔪᑎᖃᖅᑐᑦ ᑲᔪᓯᑎᑕᐅᓚᐅᕐᒪᑕ (ᐱᒋᐊᓚᐅᖅᓯᒪᔪᓂᒃ ᒪᐃ 29, 
2018−ᖑᓚᐅᖅᑐᖅ) ᑲᔪᓯᑎᑕᐅᓪᓗᑎᒃ ᐊᒥᓱᓂᒃ ᐊᔪᕈᑎᖃᓚᐅᖅᓱᑎᒃ ᐱᔾᔪᑕᐅᓂᖓᓄᑦ ᓄᕙᖕᓇᕐᔪᐊᖅ−19 
ᐱᑕᖃᕐᓂᖓᓄᑦ. ᓂᕆᐅᖕᓇᓕᖅᑐᖅ ᐋᓐᓂᐊᖅᑐᓕᕆᔨᕐᔪᐊᒃᑯᓄᑦ ᓱᓕ ᐊᔪᖅᑎᑕᐅᖃᑕᓚᖓᓂᖏᑦ ᐃᓄᐃᑦ 
ᑲᑎᒪᔪᓐᓇᕐᓂᖏᓐᓂ ᐊᒻᒪᓗ ᐊᐅᓪᓛᖃᑦᑕᕈᓐᓇᕐᓂᖏᓂᒃ, ᐸᕐᓇᐅᑕᐅᕙᒌᖃᑕᕆᐊᓕᓪᓗ ᐊᔪᕐᓇᕐᓂᖏᑦ 
ᑲᔪᓯᓂᐊᕋᓱᒋᔭᐅᕗᑦ ᓱᓕ ᐊᒥᓲᖏᑑᓕᖅᑐᓄᑦ ᑕᕿᒐᓴᐅᓂᐊᖅᑐᓂ. 

ᐱᔭᕆᐊᑐᔪᒻᒪᕆᖕᓂᒃ ᑎᑎᖃᖁᑎᖃᕐᓂᖏᑦ ᐊᒻᒪᓗ ᐱᕕᒃᓴᖃᓚᐅᕐᓂᖏᑦ ᐊᑯᓂᐅᖅᓴᓕᐅᓚᐅᕐᓂᖏᑦ 
ᑐᑭᓯᓂᐊᕈᑕᐅᓂᖏᓐᓂ ᓴᓇᔭᐅᑲᓂᕈᒪᔪᑦ ᑐᒡᓕᕆᔭᐅᔪᓂᒃ 

ᓇᐃᓈᖅᓯᒪᔪᑦ ᐊᑖᓂ ᐊᕕᒃᑐᖅᓯᒪᔪᓂᒃ ᑕᑯᑎᑦᑎᔾᔪᑎᓂ 1−ᒥ, ᑲᑎᒪᔨᑦ ᑐᑭᓯᓂᐊᕈᑎᖃᕐᓂᖏᑦ ᑐᒡᓕᕆᔭᐅᔪᓂᒃ 
ᓴᓇᒋᐊᖅᑕᐅᑲᓐᓂᕈᒪᔪᓂᒃ ᐱᔭᕆᐊᑐᓂᖅᐹᖑᓯᒪᔪᖅ, ᐊᑯᓂᐅᓂᖅᐋᖑᓪᓗᓂᓗ ᑐᑭᓯᓂᐊᕈᑕᐅᓂᖓ ᖃᖓᓕᒫᖅ 
ᑲᑎᒪᔨᓄᑦ ᑲᒪᒋᔭᐅᕙᒃᑐᓂ. ᐊᒥᓱᒐᓴᐃᓪᓗᑎᒃ ᐃᓚᒋᐊᖅᑕᐅᔭᕆᐊᖃᓚᐅᖅᑐᑦ ᖃᓄᐃᓕᐅᕈᓐᓂᕐᒧᑦ ᐅᔨᖅᓱᑎᐊᕈᒪᓂᖅ, 
ᑲᑎᖅᓱᐃᑦᑎᐊᕈᓐᓇᕐᓂᖅ, ᑐᓴᕈᒪᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑲᒪᒋᔭᐅᓯᒪᓂᖏᓐᓄᑦ ᑲᑎᒪᔩᑦ. 

ᐊᕕᒃᑐᖅᓯᒪᔪᓂ ᑕᑯᑎᑦᑎᔾᔪᑦ 1: ᐱᒻᒪᕆᐅᓂᖏᑦ ᐊᑐᖅᑕᐅᓚᐅᖅᑐᑦ ᖃᓄᐃᓕᐅᕐᓂᖏᓐᓂᒃ ᐊᕙᑎᓕᕆᔨᒃᑯᑦ 
ᑐᑭᓯᓂᐊᕈᑎᖃᖅᓱᑎᒃ ᓴᓇᔭᐅᒋᐊᒃᑲᓐᓂᕈᒪᔪᓂᒃ ᑐᒡᓕᕆᔭᐅᔪᓂᒃ 

ᐅᓪᓗᖅ ᐱᕙᓪᓕᐊᓂᖏᓐᓂ ᖃᓄᐃᓕᐅᖅᑕᐅᔪᑦ 
ᐊᒃᑑᐱᕆ 12 – ᓄᕕᐱᕆ 23, 

2018 
ᖃᐅᔨᒪᔾᔪᑎᒃᓴᓂᒃ ᑐᒃᓯᕋᐅᑏᑦ ᑭᐅᔾᔪᑏᓪᓗ 

ᑎᓯᐱᕆ 21, 2018 - ᒫᔾᔨ 
29, 2019 

ᓴᓇᔭᐅᔪᒪᔪᓂᒃ ᕿᒥᕐᕈᐊᕐᓂᖅ ᐅᖃᐅᓯᒃᓴᐃᑦ ᐊᒻᒪᓗ ᑭᐅᔾᔪᑎᒃᓴᐃᑦ 

ᔭᓄᐊᕆ 15-30, 2019 
ᐊᕙᑎᓕᕆᔨᒃᑯᑦ ᓄᓇᓕᖕᓂ ᖃᐅᔨᒪᔭᐅᔪᒃᓴᓂᒃ ᑲᑎᒪᑎᑦᑎᓂᖅ ᑎᑭᓯᒪᓪᓗᑎᒃ ᐊᑐᓂ 

ᐊᒃᑐᖅᑕᐅᓯᒪᓂᐊᖅᑐᓂ ᓄᓇᓖᑦ  
ᐄᐳ 8-10, 2019 ᓴᓇᔭᐅᔪᒪᓂᖏᓐᓂᒃ ᑲᑎᒪᓂᖅ #1 ᑎᑭᓯᒪᓪᓗᑎᒃ ᐃᖃᓗᖕᓂ 
ᔫᓐ 17-19, 2019 ᓴᓇᔭᐅᔪᒪᓂᖏᓐᓂᒃ ᑲᑎᒪᓂᖅ #2 ᑎᑭᓯᒪᓪᓗᑎᒃ ᐃᖃᓗᖕᓂ 

ᓄᕕᐱᕆ 2- 9, 2019 
7−ᐅᓪᓗᐃᑦ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᕐᓂᖅ ᑎᑭᓯᒪᓪᓗᑎᒃ ᐃᖃᓗᖕᓂ 

(ᓄᖃᖅᑎᑕᐅᑲᐃᓐᓇᓚᐅᖅᑐᑦ ᑕᓪᓕᒥᖓᓂ ᐅᓪᓗᖓᓂ ᓴᕿᑎᑦᑎᒐᒥᒃ ᐱᖁᔨᕗᖔᕈᒻᒥᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᑦ ᓯᕗᓂᐊᒍᓪᓗ ᑲᑎᒪᓂᐊᓕᓵᕐᓂᖏᓐᓂ ᒥᑦᑎᒪᑕᓕᖕᒥ)  

ᓯᑎᐱᕆ 14-18, 2020 
ᓴᓇᔭᐅᔪᒪᓂᖏᓐᓂᒃ ᑲᑎᒪᓂᖅ #3 ᐅᖄᓚᐅᑎᒃᑯᑦ ᑲᑎᒻᒪᕕᐅᓚᐅᖅᑐᖅ 

(ᑭᖑᕙᕆᐊᖅᑕᐅᓚᐅᖅᑐᖅ ᑕᐃᑲᖓᑦ ᒫᔾᔨ 16-25, 2020− ᓄᕙᖕᓇᕐᔪᐊᖅ ᓯᕗᓪᓕᕐᒥ 
ᐱᑕᖃᕐᓂᕋᖅᑕᐅᓕᕋᒥ) 

ᓯᑎᐱᕆ 28-ᐊᒃᑑᐱᕆ 1, 
2020 

ᓄᓇᓕᖕᒥᐅᑦ ᐅᖃᖃᑎᒌᖕᓂᖏᓐᓄᑦ ᑲᑎᒪᓂᖅ ᐊᒻᒪᓗ ᓈᓚᒋᐊᖅᑐᕐᕕᐅᓚᐅᓐᖏᓂᖏᓐᓂ 
ᑲᑎᒪᕙᒌᕐᓂᖅ ᒥᑦᑎᒪᑕᓕᖕᒥ ᑕᕐᕆᔭᐅᑎᒃᑯᑦ ᐊᒻᒪᓗ ᑐᓴᖅᓴᐅᕕᒃᑯᑦ ᐊᑕᑕᖅᓯᒪᓪᓗᑎᒃ 

ᓄᓇᓕᖕᓂ ᐃᖃᓗᐃᑦ, ᐅᐃᓂᐸᐃᒡ ᐊᒻᒪᓗ ᐋᑐᕚ 

ᔭᓄᐊᕆ 25-ᕕᕗᐊᕆ 6, 
2021 

12−ᐅᓪᓗᐃᑦ ᑲᑎᒪᒋᐊᒃᑲᓐᓂᖅᑐᑦ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᕐᓂᖅ  ᑎᑭᓯᒪᓪᓗᑎᒃ 
ᒥᑦᑎᒪᑕᓕᖕᒥ ᑕᕐᕆᔭᐅᑎᒃᑯᑦ ᑐᓴᖅᓴᐅᕕᓕᒃᑯᓪᓗᑦ ᐊᑕᓪᓗᑎᒃ ᐃᖃᓗᖕᓄᑦ, ᐊᒻᒪᓗ 

ᐃᓚᐅᖃᑕᐅᔪᑦ ᐊᐅᓚᕈᓐᓇᖅᑎᑕᐅᓚᐅᖏᓂᖏᓐᓄᑦ ᓄᓇᕗᒧᑦ (ᐅᖓᕙᕆᐊᖅᑕᐅᓚᐅᖅᑐᖅ 
ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᕐᓂᖅ ᓴᕿᑎᑦᑎᓚᐅᖅᓱᑎᒃ ᐱᖁᔨᕗᖔᕈᒻᒥ ᐃᑲᔪᖅᑏᑦ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ) 

ᐄᐳ 12-21, 2021 

9−ᐅᓪᓗᐃᑦ ᐅᖓᕙᕆᐊᖅᑐᖅ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᕐᓂᖅ ᑎᑭᓯᒪᓪᓗᑎᒃ 
ᐃᖃᓗᖕᓂ ᑕᕐᕆᖁᔭᐅᑎᒃ ᑐᓴᖅᓴᐅᕕᒃᑯᓪᓗ ᐃᓚᐅᓗᑎᒃ ᑲᑎᒪᔪᓂ ᒥᑦᑎᒪᑕᓕᖕᒥ ᐊᒻᒪᓗ 

ᑕᐃᒃᑯᓄᖓ ᐃᓚᐅᔭᕆᐊᓕᖕᓄᑦ ᑎᑭᑐᓐᓇᓚᐅᖏᑦᑐᓄᑦ ᓄᓇᕗᒻᒧᑦ (ᑭᖑᔭᕆᐊᖅᑕᐅᓚᐅᖅᑐᑦ 
ᐅᓪᓗᖓᓂ ᐱᖓᔪᐊᓐᓂ ᑲᓇᑕᒥ ᐋᓐᓂᐊᖅᑐᓕᕆᔨᕐᔪᐊᒃᑯᓐᓄᑦ ᓄᕙᖕᓇᕐᔪᐊᖅ−19 

ᐱᑕᖃᕐᓂᖓᓄᑦ ᐃᖃᓗᖕᓂ, ᓴᖑᑕᐅᓪᓗᓂᓗ ᑲᑎᕕᒃᓴᓂᖅ ᑕᒪᐅᖓ ᔪᓚᐃ 2021−ᒧᑦ) 

ᓄᕕᐱᕆ 1-6, 2021 
6−ᐅᓪᓗᐃᑦ ᑲᑎᒪᒋᐊᑲᓐᓂᕐᕕᒃ ᐃᓚᒋᐊᖅᑕᐅᔪᖅ ᐊᑯᓂᐅᓂᖅᓴᖅ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ 
ᓈᓚᒋᐊᖅᑐᕐᓂᖅ ᑎᑭᓯᒪᓪᓗᑎᒃ ᐃᖃᓗᖕᓂ  ᐃᓚᐅᓪᓗᑎᒃ ᒥᑎᒪᑕᓕᖕᒥᐅᑦ ᑕᕐᕆᔭᐅᑎᒃᑯᓪᓗ, 

ᑐᓴᖅᓴᐅᕕᓕᒃᑯᓪᓗ, ᑕᐃᒃᑯᓄᖓᓗ ᓄᓇᕗᒻᒧᑦ ᑎᑭᑐᓐᓇᖅᑎᑕᐅᓚᐅᖏᑦᑐᓄᑦ.. 

ᓄᕕᐱᕆ 7, 2021 - 
ᔭᓄᐊᕆ 24, 2022 

ᐱᕕᒃᓴᖃᖅᑎᑕᐅᓂᖏᑦ ᑲᔪᓯᖁᔨᖏᑦᑐᑦ/ᓴᓇᔭᐅᖁᔨᖏᑦᑐᑦ ᐊᒻᒪᓗ ᓴᓇᔪᒪᔪᑦ 
ᕿᒥᕐᕈᐊᕈᓐᓇᕐᓂᖅ ᑭᖑᓪᓕᕐᒥᒃ ᐅᖃᐅᓯᒃᓴᓂᒍᓐᓇᕐᓂᖏᓐᓂᒃ ᑐᓂᔭᐅᓚᐅᖅᑐᓂᒃ ᖃᐅᔨᒃᑲᐅᑏᑦ 

ᐱᒋᐊᒃᑲᓐᓂᕋᒥᒃ ᐅᖓᕙᕆᐊᖅᑕᐅᓚᐅᕐᓂᖓᓂᒃ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ 
ᓈᓚᒋᐊᖅᑐᕐᓂᖏᓐᓂ ᐊᒻᒪᓗ ᐅᖃᐅᓯᖃᖅᓱᑎᒃ ᒪᑐᔭᐅᓂᖓᓄᑦ ᓈᓚᒋᐊᖅᑐᕐᕕᐅᓂᖓ 

ᐃᓱᓕᓐᓂᖓᓄᑦ ᐅᖃᐅᓯᒃᓴᖏᓐᓂᒃ ᑲᑎᒪᔨᓄᑦ. 

ᑕᒪᒃᑯᐊ ᐊᑐᖅᑕᐅᓚᐅᖅᓯᒪᖏᑦᑐᓂᒃ ᐊᑐᖅᓯᒪᔭᖏᑦ ᐱᔾᔪᑕᐅᕗᑦ ᐱᔭᕆᐊᑐᓂᖅᐹᖑᔪᓂᒃ, ᐊᑐᖅᑕᐅᓚᐅᖏᖅᓯᒪᖏᑐᓂᒃ 
ᑕᐃᒫᑎᒋ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᕐᓂᕐᒥᒃ ᑲᖓᑕᓕᒪᖅ, ᑎᑎᖃᖁᑎᖏᑦ (ᑐᓂᔭᐅᓯᒪᔪᑦ ᑎᑎᖃᐃᑦ) 
ᑭᒡᒐᖅᑐᐃᔨᕗᑦ ᑕᐃᒃᑯᓇᖔᕐᒪᑦ 22-ᓂᒃ ᐃᓕᑕᕆᔭᐅᓚᐅᖅᑐᓂᒃ ᐊᑎᓕᐅᖅᑕᐅᓯᒪᔪᓂᒃ ᐃᓚᐅᓚᐅᖅᑐᓂᒃ 
ᑲᔪᓯᖁᔨᖏᑦᑐᓂᒃ/ᓴᓇᔭᐅᖁᔨᖏᑦᑐᓂᒃ, ᐅᖓᑕᓂ 40 ᐅᓪᓗᓂᒃ ᑎᑭᓯᒪᓪᓗᑎᒃ ᑐᑭᓯᓂᐊᖅᓯᒪᓂᖏᓐᓂ, 
ᐅᖄᓚᐅᑎᒃᑯᓪᓗᑦ ᑲᑎᒪᕙᓚᐅᕐᓂᖏᓐᓂᒃ, ᖃᓐᓂᒋᔭᖏᓃᓱᑎᒃ  5,000 ᒪᒃᐱᒐᐃᑦ ᐅᖃᐅᓯᐅᕙᓚᐅᖅᑐᓂ 
ᑲᑎᒪᔾᔪᑎᕕᓂᐅᔪᓂᒃ ᓯᑕᒪᓂᒃ ᐃᓄᖕᓂᒃ ᑐᓴᕐᕕᖃᕈᒪᓂᕐᒧᑦ ᓈᓚᒋᐊᖅᑐᖅᓯᒪᓂᖏᓐᓂᒃ, ᐊᒻᒪᓗ 

ᖁᓕᐅᓈᖅᑎᖅᓯᒪᔪᒐᓴᖕᓂ ᐅᖓᑖᓂᓗ ᑕᐅᓴᖏᓃᑦᑐᓂᒃ ᐊᑐᓂ ᒪᓕᒃᐱᒐᕐᓂᒃ ᑎᑎᖃᑎᒍᑦ ᐅᖃᐅᓯᒃᓴᓂᒃᑕᐅᓯᒪᔪᓂᒃ, 
ᐃᓚᖃᖅᑐᓂᒃ ᒫᓐᓇᓵᖅ ᑐᓂᔭᐅᓚᐅᕐᓂᖏᓐᓂᒃ ᑎᑎᖃᑎᒍᑦ ᐅᖃᐅᓯᒃᓴᓂᒃᑕᐅᓂᖏᓐᓂᒃ ᖃᐅᔨᓴᖅᑕᐅᓯᒪᓂᖏᓐᓄᑦ 
ᑭᒡᓕᖃᕕᐅᓂᖏᓐᓄᑦ ᐊᒃᑐᖅᑕᐅᓯᒪᖕᒥᔪᓂᒃ ᒐᕙᒪᖏᓐᓂᒃ ᑎᐊᓐᒫᒃᒥ/ᐊᑯᑭᑦᑐᕐᒥᐅᑕᓂᒡᓗ. ᑕᒪᕐᒥᒃ ᑎᑎᖃᐃᑦ 
ᐱᔾᔪᑎᖃᖅᑐᑦ ᑲᑎᒫᔨᑦ ᑐᑭᓯᓂᐊᕈᑎᖃᕐᓂᖏᓐᓂᒃ ᐃᓱᒪᒋᔭᐅᔪᓂᒃ ᑕᐃᒃᑯᓂᖓ “ᓴᓇᔭᐅᒋᐊᑲᓐᓂᕈᒪᔪᓂᒃ 
ᑐᒡᓕᕆᔭᐅᓂᐊᖅᑐᓂᒃ 2 ᐱᕙᓪᓕᐊᑎᑦᑎᓂᖅ ᑐᒃᓯᕋᐅᑎᖏᓐᓂᒃ” ᐊᑐᐃᓐᓇᐅᕗᑦ ᑎᑎᖃᖁᑎᓕᒫᖏᑦ ᑕᐃᑲᓂ 
ᐊᕙᑎᓕᕆᔨᒃᑯᑦ ᑲᑎᒫᔨᑦ ᐃᓄᓕᒫᓄᑦ ᒪᑐᐃᖓᔪᒥᒃ ᑎᑎᖃᖃᕐᕕᖓᓐᓂ ᑐᕌᕈᑎᓕᖕᒥ ᐅᕙᓂ 
www.nirb.ca/project/124701, 

ᐊᒻᒪᑕᐅᖅ, ᑲᑎᒪᔨᑦ ᖃᐅᔨᒪᔭᐅᖁᔨᕗᑦ ᐊᔾᔨᐅᖏᑦᑐᒻᒪᕆᖕᓂᒃ ᐊᒃᓱᕈᓇᖃᑦᑕᓚᐅᕐᓂᖏᓐᓂᒃ ᐃᓱᒪᓕᐅᖅᑎᐅᔪᓄᑦ 
ᐊᑯᓂᐅᓗᐊᓚᐅᕐᓄᖓᓄᑦ ᐊᒻᒪᓗ ᐊᕐᕌᒍᒐᓵᓘᓕᕐᓂᖏᓐᓄᑦ ᑕᐃᒪᖓᑦ ᐱᒋᐊᕐᕕᐅᖄᓚᐅᕐᓂᖏᓐᓂᒃ ᐊᒻᒪᓗ 
ᐃᓱᓪᓕᕕᖃᓚᐅᕐᓂᖏᓐᓂ ᑐᑭᓯᓂᐊᕈᑕᐅᓂᖏᓐᓂ, ᐅᔾᔨᖅᑐᑦᑎᐊᕆᐊᖃᕐᓂᖏᓐᓄᑦ ᑕᒪᕐᒥᒃ ᖃᐅᔨᒪᔭᐅᔭᕆᐊᓕᑦ, 
ᐃᓱᒪᒋᔭᐅᖏᓪᓗᑎᒃ ᖃᖓ ᑐᒃᓯᕋᐅᑕᐅᓚᓕᓚᐅᕐᒪᖔᑕ, ᑕᒫᓂ ᓯᑕᒪᐅᔪᓂ ᐊᕐᕋᖑᓂᒃ ᖃᐅᔨᓴᖅᑕᐅᓯᒪᑎᒋᓂᖓᓂᒃ, 
ᓈᒪᔪᓂᒃ ᐃᓱᒪᒃᓴᖅᓯᐅᕈᑕᐅᑦᓯᐊᕆᐊᖃᕐᓂᖏᓐᓄᑦ. ᑕᒪᑯᐊ ᑐᖓᕕᒋᓗᒋᑦ, ᑲᑎᒪᔨᑦ ᑐᑭᓕᐅᖅᓱᒪᓕᖅᑐᑦ 
ᐊᑐᖅᑕᐅᒐᔪᐃᑦᑐᓃᓯᒪᓚᐅᕐᓂᕐᒥᓄᑦ, ᑕᒪᓂ ᒪᕐᕈᒃᑲᓐᓃᖕᓂᒃ ᑕᖀᖕᓂᒃ ᑲᑎᒪᔨᑦ ᐱᕕᒃᓴᖃᕆᐊᖃᖅᑐᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓄᑦ ᐊᔾᔨᖃᖏᑎᒋᔪᑦ ᐱᔭᕆᐊᑐᓂᖏᓐᓂ ᐊᖏᔪᑎᐅᓂᖏᓐᓂᓗ ᖃᐅᔨᒪᔾᔪᑎᒃᓴᐃᑦ 
ᑎᑎᖃᖁᑎᖏᓃᑦᑐᑦ, ᒪᓕᑦᑎᐊᕆᐊᖃᕐᓂᖏᓐᓄᑦ ᑲᑎᒪᔨᐅᓂᕐᒥᓂᒃ ᑎᓕᔭᐅᓯᒪᓂᖏᓐᓂᒃ ᑲᒪᒋᖃᑕᕆᐊᓕᒃᑎᓐᓂᒃ, 
ᑕᒪᐃᓐᓂᑦᑎᐊᖅ ᐊᒻᒪᓗ ᐊᔾᔨᒌᒃᑐᐃᓐᓇᐅᑎᑦᑎᖃᑕᕆᐊᖃᕐᓂᕐᒥᒃ ᑲᒪᑦᑎᐊᔪᓴᒋᐊᖃᕐᓂᑎᓐᓄᑦ, ᑐᓂᓯᔭᕆᐊᖃᕐᓂᑦᑎᓄᓪᓗ 
ᑕᐃᒃᑯᐊ ᐃᓱᒪᒃᓴᖅᓯᐅᕈᑕᐅᒃᑲᓂᕆᐊᖃᕐᓂᖏᓐᓄᑦ ᐅᓂᒃᑳᓕᐊᓂᒃ ᐊᒻᒪᓗ ᐊᑐᓕᖁᔭᓕᐊᕆᓂᐊᖅᑕᑦᑎᓂᒃ. 

ᑎᑎᕋᖅᑕᕗᑦ ᐱᔭᕇᖅᐸᓪᓕᐊᓪᓗᒋᑦ, ᐊᕙᑎᓕᕆᔨᒃᑯᑦ ᖁᔭᓕᕗᑦ ᑕᐃᒪᖓᑦ ᐃᑲᔪᖅᓱᖅᑕᐅᖏᓐᓇᕐᓂᕐᒥᓄᑦ 
ᑲᓇᑕᐅᑉ−ᓄᓇᓕᑐᖃᐃᓪᓗ ᐱᓕᕆᖃᑎᒌᒃᑎᖏᓐᓄᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᓄᑦ ᑲᓇᑕᒥ, ᐊᒻᒪᓗ 
ᐋᕿᒋᐊᖃᑕᐃᓐᓇᕈᓐᓇᖅᓯᒪᓂᖏᓐᓂᒃ ᑕᒪᕐᒥᑦᑎᐊᖅ ᐃᓚᐅᓚᐅᖅᑐᑦ ᑲᔪᓯᕙᓪᓕᖏᓐᓇᖅᑐᒥᒃ ᑐᑭᓯᓂᐊᕈᑕᐅᓂᖏᓂ 
ᑐᒡᓕᕆᔭᐅᔪᓂᒃ 2 ᓴᓇᔭᐅᒋᐊᒃᑲᓐᓂᖁᔨᔪᓂᒃ ᑐᒃᓯᕋᐅᑕᐅᔪᓂᒃ, ᑕᒪᕐᒥᒃ ᐃᓚᐅᓚᐅᖅᑐᑦ 
ᐋᕿᒋᐊᖃᑕᕆᐊᖃᐃᓐᓇᓚᐅᕐᒪᑕ ᐊᑐᖅᑕᐅᓚᐅᖅᓯᒪᖏᑦᑐᓂᒃ ᓯᕗᓂᐊᒍᑦ ᐊᑐᓕᖅᑦᑎᓪᓗᑦ. ᐊᐱᖁᑎᒃᓴᖃᕈᔅᓯ ᑲᑎᒪᔨᑦ 
ᖃᓄᐃᓕᖓᖁᔭᖏᓐᓂᒃ ᑲᔪᓯᕙᓪᓕᐊᓂᖏᓐᓂᒃ, ᐅᖃᕐᕕᐅᔪᓐᓇᖅᐳᖅ ᑕᐃᓐᓇ ᐃᖃᓇᐃᔭᖅᑎᓕᒫᓂᒃ ᐊᐅᓚᑦᑎᔨᖓᑦ 
ᓇᖕᒥᓂᖅ ᐅᕙᓂ ᐅᖄᓚᐅᑎᓕᖕᒥ (867) 983-4608 ᖃᕆᑕᐅᔭᒃᑯᓪᓗᓐᓃᑦ ᑎᑎᕋᕐᕕᐅᓗᓂ ᐅᕙᓂ ᑐᕌᕈᒻᒥ 
kcostello@nirb.ca. 

ᑎᑎᕋᖅᑐᖅ, 
 

 
 
ᑲᕕᖅ ᑲᓗᕋᖅ 
ᐃᒃᓯᕙᐅᑕᖓᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ 
 

ᐊᔾᔨᖏᓂᒃ:  
ᒪᓕᒐᓕᐅᖅᑎ ᓯᑎᕙᓐ ᒋᐅᐳ,  ᐊᕙᑎᓕᕆᔨᒃᑯᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒡᓗ  ᒥᓂᔅᑕ 
ᒪᓕᒐᓕᐅᖅᑎ ᔪᐃᔅ ᒧᕆ,  ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᓯᑯᓯᐅᖅᑎᓄᓪᓗ ᒥᓂᔅᑕ  
ᒪᓕᒐᓕᐅᖅᑎ ᐆᕐᒪ ᐃᐊᓪᒐᐳᕋ,  ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ  
ᒪᓕᒐᓕᐅᖅᑎ ᔭᓇᑕᓐ ᕕᐅᓪᑭᓐᓴᓐ, ᑲᓇᑕᒥ ᓄᓇᒥᐅᑕᓕᕆᔨᒃᑯᓐᓄᑦ ᒥᓂᔅᑕ  
ᒪᓕᒐᓕᐅᖅᑎ ᓗᐊᕆ ᐃᓪᓚᐅᑦ, ᓄᓇᕗᒥᐅᓂᒃ ᑭᒡᒐᖅᑐᐃᔨ ᑲᓇᑕᐅᑉ ᒪᓕᒐᓕᐅᕐᕕᖓᓂ  
ᐊᓄᑭ ᑯᑎᒃ, ᓄᓇᕗᑦ ᑐᙵᕕᒃ ᐃᓐᑯᐊᐳᕆᑎᑦ   

http://www.nirb.ca/project/124701
mailto:kcostello@nirb.ca

ᐅᓛᔪᒃ ᐊᑭᓱᒃ, ᐊᖏᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ  
ᓘᑎ ᑑᒧᓯ, ᓄᓇᕗᒥ ᐃᒪᓕᕆᔨᒃᑯᑦ  
ᒪᐃᒐᓐ ᓗᐊᑦ−ᕼᐅᐊᓪ, ᐸᕙᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᓐ  
ᓘ ᑲᒧᕋᒪᓐᔅ, ᐸᕙᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᓐ 
ᓄᓘᔮᒃ ᑐᓂᐅᕋᖅᑕᐅᖃᑦᑕᓲᑦ  

